
AGENCIJA ZA JAVNE NABAVKE BIH

n/r direktoru, gospođi Džiniti Fočo

Radićeva 8/V

Sarajevo 

Fax: 033/251-595
PREDMET: Zahtjev za dostavu podataka
Poštovana i uvažena gospođo direktore, molimo Vas da za potrebe što uspješnije realizacije Projekta „Uspostavljanje prve watch dog funkcije nevladinog sektora u cilju smanjenja korupcije u javnim nabavkama u zdravstvenim ustanovama“ iz Programa partnerskog građanskog zastupanja (CAPP II) Centra civilnih inicijativa, dostavite sve raspoložive podatke o provedenim javnim nabavkama u ugovornim organima: Klinički centar Univerziteta u Sarajevu; Klinički centar Banja Luka; Fond zdravstvenog osiguranja Republike Srpske; Zavod zdravstvenog osiguranja Kantona Sarajevo i Zavod zdravstvenog osiguranja i reosiguranja Federacije Bosne i Hercegovine; za prvih šest mjeseci (januar-jun) 2009. godine.

Ovom prilikom Vas ujedno i informišemo da smo najodgovornijim u navedenim Ugovornim organima dostavili jedinstven Dopis sa zahtjevom i molbom za neposrednu saradnju u realizaciji Projekta, što bi u krajnjoj instanci trebalo da bude od koristi za iste, kao i određen Upitnik za praćenje i analiziranje konkretnih podataka iz provedenih javnih nabavki (navedena dokumenta se nalaze na web stranici Udruženja). Inače, tri Ugovorna organa su veoma korektno i sa odobravanjem prihvatila saradnju, zadužujući za to službenike za informisanje, a isti su nam na osnovu Upitnika dostavili tražene informacije, nažalost Ugovorni organi Klinički centar Univerziteta u Sarajevu i Klinički centar Banja Luka nisu prihvatili saradnju pravdajući to poteškoćama zbog zauzetosti u provođenju velikog broja javnih nabavki i upućujući nas za traženo: Vašoj Agenciji, Uredu za razmatranje žalbi i Službama za reviziju javnog sektora. Zbog neprihvatanja i odbijanja obezbjeđivanja traženih podataka Udruženje se Dopisom obratilo za pomoć i posredovanje Ombudsmanu za zaštitu ljudskih prava BiH. Napominjemo da, pored dobijenih podataka od Ugovornih organa, Udruženje svakako redovno prati i analizira javne nabavke putem Obavještenja objavljenih u Službenom glasniku BiH. Prema određenim spoznajama, postoje izvjesne indicije da se jedan broj nabavki javno ne oglašava, tako da podatci prikupljeni samo putem Službenog glasnika ne bi mogli da daju potpuniju sliku o broju i strukturi javnih nabavki kao ni o visini potrošenih javnih sredstava za provođenje istih. Imajući u vidu navedeno, kao i obaveze Ugovornih organa da Vašu Agenciju redovno i blagovremeno informišu  o svim provedenim javnim nabavkama, molimo Vas da nam u skladu sa članom 14. Zakona o slobodi pristupa informacijama u BiH dostavite za navedenih pet Ugovornih organa sve raspoložive podatke za prvih šest mjeseci ove godine vezane za provedene javne nabavke, uz napomenu da ćemo se sa istovjetnim zahtjevu obratiti i po isteku ove godine.
Iskreno se nadamo da ćete pored zakonskih obaveza, shvatajući mjesto, ulogu i značaj nevladinog sektora u okviru jačanja i afirmacije civilnog društva, presudno bitnog za razvoj ukupnih demokratskih odnosa, blagovremeno obezbijediti i dostaviti nam podatke sa kojima raspolažete o provedenim javnim nabavkama.
U očekivanju traženog i unapređivanja dalje uspješne saradnje, srdačno Vas pozdravljamo!
S poštovanjem!

